
                                                                           

CONVOCATORIA DE INGRESO DE TÉCNICA/O DE ALTA 
MONTAÑA E/OU DE BARRANQUISMO 2025 

 

OBXECTO DA CONVOCATORIA: faise para dotar á Escola Galega de Alta Montaña dun número suficiente de 
técnicos/as de alpinismo e de barranquismo que permita a realización das accións formativas que imparte a 
EGAM-FGM. 

PERFIL HUMANO DOS/AS ASPIRANTES: Necesitamos na EGAM persoas voluntariosas, cordiais, entusiastas, 
responsables, flexibles, creativas, comunicadoras, abertas, traballadoras, seguras, preparadas, organizadas, 
orientadoras, avaliativas, motivadoras e humildes. 

Non queremos só “aos mellores deportistas do mundo” porque iso a nós nos valería para case nada, queremos 
ás mellores persoas do mundo da montaña que queiran aportar algo ao futuro do deporte, dos/as deportistas, e 
dos clubs de montañismo galegos. O noso Regulamento da E.G.A.M. (R.E.G.A.M) está dispoñible na web da FGM. 

SISTEMA DE ACCESO: Poderán acceder á especialidade de 3 xeitos diferentes. 

1.​ TÉCNICOS/AS FEDERATIVOS/AS (TF): Sen necesidade de titulación deportivas profesionais, e seguindo a 
tradición montañeira de aportar algo de ti ao resto dos barranquistas e alpinistas, a Escola Galega de Alta 
Montaña quere contar con todas esas persoas que estades nos clubs federados galegos, que non sodes 
técnicos/as deportivos titulados, e que tedes experiencia nalgunhas das nosas disciplinas deportivas, e 
moita vontade de colaborar na mellora do noso deporte. Os/as técnicos/as federativos/as (TF) non son 
profesionais dos deportes da montaña (como os Técnicos Deportivos (TD)) e só desenvolverán a súa función 
dentro da súa especialidade, e no eido formativo exclusivamente para deportistas ao abeiro do paraugas da 
Federación Galega de Montañismo, e sempre no seo de actividades oficiais. 

2.​ TÉCNICOS/AS DEPORTIVOS/AS (TD): Seguindo as titulacións deportivas estipuladas no RD 318/2000, RD 
701/2019 e a Orden ECI/858/2005 todas as persoas que estean en posesión do título oficial de Técnico 
Deportivo de nivel 2 ou 3 nas especialidades de Alta Montaña ou de Barranquismo poderán solicitar 
directamente o ingreso na EGAM. 

3.​ TÉCNICOS/AS XA ACTIVOS NA EGAM: poderanse presentar a esta convocatoria  tódolos técnicos/as 
activos/as da EGAM doutras disciplinas que así o desexen, cumprindo os requisitos previos establecidos, e 
tendo que superar só as probas específicas da disciplina elixida, tal como establece o noso REGAM. 

PRAZO DE PRESENTACIÓN: O prazo oficial remata o 22 de decembro de 2025 ás 23.59 horas. 

PARA SER TÉCNICO/A FEDERATIVO (TF) DA EGAM 

1.​ Solicítao formalmente cubrindo o formulario dispoñible na web da FGM https://fedgalmon.gal/a-egam/ 

e presentando a documentación requirida no prazo establecido: (DNI, licenzas deportivas do 2024 e 

2025, e o currículo deportivo seguindo indicacións específicas da especialidade á que te queres 

presentar, indicando experiencia en docencia, se tes participado en cursos da EGAM ou actividades da 

Federación Galega de Montañismo, se colaboras como directivo/a ou na organización das actividades do 

teu Club, cantos anos levas no eido dos deportes de montaña, por que queres entrar na EGAM, e o teu 

currículo deportivo en autonomía (sen ser guiado) de interese calquera diciplina dos deportes de 

montaña nas que participaches (barrancos, vías de escalada, montañas, paredes, competicións,....), e 

outros elementos de interese para ser formador nos deportes do montañismo (carreiras profesionais ou 

universitarias, outra formación,...) 

2.​ Se o teu currículo é considerado como apto pola EGAM, serás convocado ás probas nas que terás que 
participar, tanto nas probas teóricas e deportivas xerais, como nas probas teóricas e deportivas específicas 
da especialidade escollida, así como na proba final práctica docente. 

3.​ A EGAM avaliará constantemente a condición física, a formación teórica, a actitude persoal, a execución 
técnica, e as habilidades motrices e didácticas dos/as participantes. 

PARTE XERAL DAS PROBAS PARA TODAS AS ESPECIALIDADES  

PROBA  XERAL  TEÓRICA: O/a aspirante de calquera das disciplinas terá que amosar coñecementos básicos de 

seguridade na montaña (P.A.S., perigos obxectivos e subxectivos,...), primeiros auxilios (fracturas, RCP, 

insolacións e conxelacións,...), orientación e navegación con mapa e compás, meteoroloxía básica, nós 

elementais, medio ambiente elemental na montaña, alimentación e hidratación na montaña, material de 

montaña, planificación elemental dun itinerario en montaña e sobre o regulamento da Escola Galega de Alta 

Montaña. A proba consistirá nun exame teórico dunha hora con preguntas curtas e outras e a desenvolver. 

PROBA XERAL DEPORTIVA: O/a aspirante de calquera das disciplinas terá que: 

○​ Superar un percorrido con desnivel buscando nun mapa e cun compás unhas balizas dentro dun tempo 
establecido polo xurado. 

○​ Superar un percorrido establecido empregando distintas técnicas de progresión en ascenso e descenso en 
función do terreo; pedreiras, pequenos trepes e destrepes, pendentes de herba… 

Aqueles aspirantes que posúan o título de TD1 e así o acrediten, estarán exentos da realización desta parte xeral 
das probas de acceso.  

PARTE ESPECÍFICA DE DESCENSO DE BARRANCOS  

A persoa aspirante a TÉCNICO/A FEDERATIVO/A DA EGAM DE DESCENSO DE BARRANCOS ten que ter realizado, 
nos últimos 5 anos, alomenos 20 descensos de barrancos en diferentes tipos de rocha e con dificultade 
media/alta tanto por caudal coma por verticalidade e compromiso . 

PROBA TEÓRICA ESPECÍFICA: O/a aspirante terá que manexar eficazmente coñecementos teóricos sobre perigos 
e riscos nos barrancos, impacto do descenso de barrancos no medio ambiente, nós, material específico, tipos e 
instalación de ancoraxes fixos, manobras de seguridade e progresión no descenso de barrancos, rápeles, 
manobras de autorrescate, instalacións fixas, reunións, pasamáns, tirolinas, fraccionamentos, técnica e 
precaucións nos saltos, simboloxía nos barrancos, gradación, croques, mantemento de materiais deportivos. 

Terá que saber facer e amosar as seguintes instalacións montaxe dun rápel desembragable con descensor oito, 
montaxe dun rápel desembragable sobre no dinámico, montaxe dun rápel guiado e montaxe dun sistema de 
aseguramento no rápel para alumnos (dende arriba) contando con opcións de rápel con auga e secos. 

PROBA DEPORTIVA ESPECÍFICA: O obxectivo da proba é avaliar a condición física e o nivel técnico do candidato/a 
asegurando un mínimo de habilidade e condición física nesta modalidade deportiva. 

-​ Terá que amosar técnicas de socorro e primeiros auxilios cun deportista ferido nunha situación simulada, e 
terá que superar a trepada por un percorrido de V equipado nun tempo especificado con calzado de 
barrancos ou montaña. 

-​ Terá que facer un percorrido de natación con traxe de neopreno específico de barrancos nun tempo 
especificado, e executará unha trepada e un salto. 

-​ Terá que facer un percorrido nun barranco nun tempo especificado e usando varias manobras como 
descenso a contra nó, autodescolgue asegurado, bloqueo do descensor, fraccionamento, etc. 

-​ Realizará unha manobra de autorrescate superando un eventual bloqueo do descensor por diferentes 
motivos. 

PROBA PRÁCTICA DOCENTE: Durante 15 minutos cada aspirante terá que desenvolver unha clase teórico – 
práctica diante dun suposto auditorio sobre un tema da súa especialidade seleccionado polo xurado co obxectivo 
de clarificar a materia, e motivar aos supostos participantes a adquirir máis coñecementos e seguir progresando. 

Valorarase a súa expresión oral tanto en galego como en castelán (idiomas oficiais), así como a súa presenza e 
disposición xeral fronte á alumnado, xestualidade, coñecementos técnicos e prácticos, así como habilidades 
docentes xerais.  

En caso de superar tódalas probas e ser admitido/a como aspirante, a persoa terá que participar en prácticas 
nun mínimo de 2 cursos da especialidade. 

BIBLIOGRAFÍA RECOMENDADA: Técnico Deportivo en Barrancos. Varios EEAM. Ed. Barrabes // Autorescate en 
barrancos. Jesús Montesa, Obdulia García. Ed. Desnivel // Manual de aguas vivas en barrancos. José A. Ortega. 
Ed. Desnivel 

PARTE ESPECÍFICA DE ALPINISMO 

A persoa aspirante a TÉCNICO/A FEDERATIVO/A DE ALPINISMO (TF) ten que ter realizado polo menos 15 vías de 
6a en 5 zonas diferentes, 5 vías autoprotección de varios longos catalogadas como D en diferentes macizos de 
polo menos 300 m de lonxitude (50% de primeiro de cordada), 5 vías autoprotección de varios longos 
catalogadas como MD en diferentes macizos de polo menos 300 m de lonxitude (50% de primeiro de cordada), 1 
vía autoprotección de varios longos catalogadas como ED de polo menos 300 m de lonxitude (50% de primeiro 
de cordada), 3 percorridos de xeo ou neve catalogados cun grado de exposición IV e de dificultade 4 de polo 
menos 150 metros de lonxitude, 5 percorridos en neve de dificultade MD de 200m de lonxitude como mínimo, 
ascendido 10 cumes de máis de 2.000 metros (a metade en inverno) e 5 cumes de 3.000 m de altitude (3 en 
inverno, ou montañas de 4.000 no verán). Valorarase toda aquela actividade vencellada como a escalada en 
bloque e competicións, montañismo, esquí… 

PROBA TEÓRICA ESPECÍFICA: O/a aspirante terá que manexar eficazmente coñecementos sobre perigos 
obxectivos en montaña invernal, ARVA, nivoloxía, aludes, impacto do alpinismo no medio ambiente, nós de 
escalada, material de escalada e alpinismo, técnicas de progresión, manobras de progresión, rápel, manobras de 
autorrescate e rescate, rescate en fendas glaciares, simboloxía no alpinismo e na escalada, graduacións, croquis, 
planificación e estratexia antes de abordar unha ascensión invernal, mantemento de materiais deportivos. 

PROBA DEPORTIVA ESPECÍFICA: O obxectivo da proba é avaliar a condición física e o nivel técnico do candidato/a 
asegurando un mínimo de habilidade e condición física nesta modalidade deportiva. 

- Terá que amosar técnicas de socorro e primeiros auxilios cun deportista ferido nunha situación simulada. 

- Terá que superar unha vía equipada de nivel 6a+, así como un 6a nunha vía desequipada, e un itinerario 
equipado en técnica artificial A1. 

- Terá que facer unha reunión en rocha e outra en neve, facer o aseguramento do segundo de cordada e 
realización do relevo correspondente, así como unha manobra de rescate en rocha e outra en neve. 

- Terá que facer un percorrido en montaña invernal sobre neve e xeo onde deberá desenvolver varios exercicios 
relativos á seguridade na progresión, en función das condicións. 

PROBA PRÁCTICA DOCENTE: Durante 15 minutos cada aspirante terá que desenvolver unha clase teórico – 
práctica diante dun suposto auditorio sobre un tema da súa especialidade seleccionado polo xurado co obxectivo 
de clarificar a materia, e motivar aos supostos participantes a adquirir máis coñecementos e seguir progresando. 
Valorarase a súa expresión oral tanto en galego como en castelán (idiomas oficiais), así como a súa presenza e 
disposición xeral fronte ao auditorio, xestualidade, coñecementos técnicos e prácticos, así como habilidades 
docentes xerais. 

No caso de superar tódalas probas e ser admitido/a como aspirante, a persoa terá que participar en prácticas 
nun mínimo de 2 cursos da especialidade. 

BIBLIOGRAFÍA RECOMENDADA: Manual de Escalada. Michael Hoffmann. Ed Desnivel // Manual de Escalada en 
Hielo y Nieve. Máximo Murcia. Ed. Desnivel // El Mundo del Hielo. Jeff Lowe. Ed Desnivel // Seguridad. Escalada, 
alpinismo, ferratas. Comissione Tecnica Nazionale de Italia. Ed. Desnivel // Prevención, seguridad y rescate. 
Máximo Murcia. Ed. Desnivel. 

 

PARA SER TÉCNICO/A DEPORTIVO (TD) DA EGAM 

Solicítao formalmente cubrindo o formulario dispoñible na web da FGM https://fedgalmon.gal/a-egam/ e 

presentando a documentación requirida no prazo establecido: 

1.​ Fotocopia por ambas caras da licenza federativa de montañismo en vigor, e a do ano anterior, tramitada por 

algún club galego federado. 

2.​ Fotocopia por ambas caras do DNI ou pasaporte en vigor. 

3.​ Fotocopia do título oficial de técnico de maior nivel da especialidade (TD2 ou TD3) segundo o establecido no 

Real Decreto. 

Unha vez presentada a documentación a Escola Galega de Alta Montaña porase en contacto co/a aspirante para 

unha entrevista. Valorarase a súa expresión oral tanto en galego como en castelán (idiomas oficiais), así como a 

súa presenza e disposición xeral fronte á alumnado, xestualidade, coñecementos técnicos e prácticos, así como 

habilidades docentes xerais. Entregaráselle  unha copia do Regulamento da Escola Galega de Alta Montaña e se 

lle dará unha explicación elemental da dinámica de funcionamento da escola. 

A continuación, á máxima brevidade posible, a/o aspirante acudirá como “auxiliar/oínte” a un dos cursos 

específicos da súa modalidade deportiva. Só unha vez superada todas as fases o/a aspirante será considerado/a 

técnico/a da EGAM de pleno dereito. 

